
АКТИВНОСТИ НА ИНСТИТУТ ЗА СЦЕНСКИ УМЕТНОСТИ И ИНСТИТУТОТ ЗА 

АУДИОВИЗУЕЛНИ УМЕТНОСТИ ПРИ УНИВЕРЗИТЕТОТ  ЕВРОПА ПРИМА 

 

2015 ГОДИНА 

Февруари, 2015 

ПРОМОЦИЈА НА ДРАМАТА „Р”  ОД ПЛЕВНЕШ ВО СОФИЈА 

Во Свечената сала на Народниот театар “Иван Вазов” во Софија, се одржa промоција на 

бугарското издание на драмата „Р” од Јордан Плевнеш, во превод од македонски на бугарски јазик 

на Ганчо Савов, а во издание на софиската издавачка куќа Балканика. На свеченоста пригодна реч 

одржa Претседателот на Балканика, Николај Стојанов, а извадоци од драмата читаа првенци на 

Народниот театар "Иван Вазов" и со пригодна реч на големото режисерско име Александар 

Морфов. Во изведбата свој креативен придонес дадоа Институтот за сценски уметности и 

Институтотот за аудиовизуелни уметности при  Универзитетот за аудио визуелни уметности 

од Скопје.На промоцијата во свечената сала на театарот "Иван Вазов" беа присутни бројни видни 

личности од театарскиот и културниот живот на Р. Бугарија. 

Драмата “Р” беше изведена во Народниот театар “Иван Вазов” во октомври 1992 година, во режија 

на Љубиша Георгиевски, и тоа беше прво дело на македонски автор на сцената на Народниот 

театар во Софија, по прогласувањето на македонската независност. Драмата "Р" е поставена на 20 

светски театарски сцени, со бројни рецензии меѓу кои и од "Њујорк тајмс" и "Гардиан". 

Март, 2015 

МЕЃУНАРОДНА НАГРАДА ЗА DOCTOR HONORIS CAUSA МЕТО ЈОВАНОВСКИ  

Култниот македонски актер Мето Јовановски  кој беше прогласен за Doctor Honoris Causa на 

Универзитетот за аудиовизуелни уметности, наредувајќи се на тој начин на врвот на светската 

театарска и филмска уметност, во престолнината на Црна Гора се стекна со уште едно високо 

меѓународно признание од редицата награди  од различни светски центри.   

Мето Јовановски е добитник на „Големата награда“ на Црногорското народно позориште за 

најзначаен уметнички резултат остварен на сцената на овој театар за 2015 година. Наградата 

свечено му беше врачена во рамите на Денот на народото позориште, а  Одлуката на Советот на 



театарот предизвика овации меѓу присутните какви што одамна не се паметат во вакви пригоди во 

оваа средина, јавуваат црногорските медиуми. 

Јули, 2015 

НОВ ТЕАТАРСКИ ХОРИЗОНТ НА ЕВРОПЕИЗАЦИЈА НА БАЛКАНОТ 

Во рамките на тринаесеттото издание на театарскиот фестивал Актерот на Европа, носител на 

престижното истоимено признание беше култната словенечка актерка Милена Зупанчич, додека 

Гзавиер Боне и Вера Битракова се добитници на признанието Клучевите на Преспа 2015. 

Преспа и оваа година традиционално од 6-ти до 11-ти јули живеше во духот на фестивалот 

Актерот на Европа, станувајќи едно големо културно средиште во овој дел од регионот. Во 

уникатниот амбиент на Сарајот во Ресен, по тринаесетти пат беше подигната завесата на 

Интернационалниот театарски фестивал Актерот на Европа.  

Престижното признание Актер на Европа 2015 ѝ припадна на култната актерка Милена Зупанчич 

од Словенија, позната на пошироките балкански и европски театарски простори.  

 

Во организација на Институт за сценски уметности актерка Милена Зупанчич одржа 

работилница со студенти на универзитетот и членови на алетранативната театарска група од 

Ресен потврдувајќи ја најдобар можен начин целта на фестивалот да го шири европскиот дух 

преку културата, спојувајќи ги уметниците од различни страни на светот. Овој перформанс 

беше и своевидна уметничка пораката за мир и единство. Универзитето за аудио визуелни 

уметности преку воспоставените програмски содржини на фестивалот Актерот на Европа,  

креирани и од Институт за сценски уметности и Институтот за аудиовизуелни уметности, 

што беше покренат во 2003 година, од страна на неколку балкански и европски театарски 

сонувачи, ја извиши мислата на Жан Моне „Да се гради Европа, значи да се гради мир“ 

какосопствено мото за креативна акција. 

 

По прогласувањето од страна на Европскиот парламент на митското Преспанско Езеро за 

меѓуграничен европски парк меѓу Македонија, Грција и Албанија, Преспа стана нов театарски 

хоризонт на европеизацијата на Балканот“, рече м-р Ѓоко Стрезовски, градоначалник на општина 

Ресен, на отворањето на Фестивалот, потсетувајќи кои актери досега се закитиле со посакуваното 



признание кое се доделува во рамките на Фестивалот, почнувајќи од далечната 2003 година, кога 

за Актер на Европа беше прогласен легендарниот балкански актер Љуба Тадиќ од Србија, 

продолжувајќи со Мариус Куркински од Бугарија, Бајруш Мјаку и Ѓорѓи Јолевски од 

Македонија, Моника Санторо од Италија, Костас Гакидас од Грција, Зијах Соколовиќ од Босна 

и Херцеговина, Роже Мирмон од Франција, Брус Маерс од Велика Британија, Ана Патерсон од 

Шведска, Раде Шербеџија од Хрватска, oваа година престижното признание го стекна култна 

актерка Милена Зупанчиќ од Словенија.“ 

Фестивалот годинава донесе и ново признание кое има цел да ги признае напорите на 

уметниците кои го шират европскиот дух преку Преспа. Оваа година првпат во историјата на 

фестивалот воведено е и интернационалното признание Клучевите на Преспа, што фестивалот 

заедно со Општина Ресен го доделуваат на исклучителни научни и духовни фигури кои во својот 

професионален ангажман ја имаат Преспа како научен и духовен приоритет. Први добитници на 

ова признание се големиот француски научник Гзавиер Боне, којшто 20 години ја истражува 

фауната на влекачите на островот Голем Град и се смета за еден од идните Нобеловци од 

Европа и академик Вера Битракова Грозданова, која 40 години од својата научна дејност 

посвети на историските слоеви на минатото на Преспа, од антиката до денес. Со пригоден 

перформанс во органиаација на Институтот за сценски уметности и Институтотот за 

аудиовизуелни уметности беа презентирани творечките достоинства на добитниците на ова 

признание. 

 

Фестивалот на кој до сега учествувале повеќе од 150 претстави од речиси сите европски земји, се 

одржува во организација на Езеро без граници, Општина Ресен и Универзитетот за аудиовизуелни 

уметности, а со поддршка на Министерствот за култура на Република Македонија. 

Интернационалниот театарски фестивал Актерот на Европа е етаблиран како една од најзначајните 

културни манифестации во Преспанскиот регион и Република Македонија. На него досега 

учествувале врни имиња на домашната, регионалната и интернационаланта театарска сцена. 

Основач и претседател на фестивалот е истакнатиот македонски писател Јордан Плевнеш. 

Традиционалано секоја година во духот на културната соработка меѓу Македонија, Албанија и 

Грција отворањето е со обраќање кон публиката на трите јазика коишто се говорат на 

Преспанското Езеро, македонскиот, албанскиот и грчкиот, со што на еден симболичен начин 

барем за миг се бришат границите околу езерото. 



 

Август, 2015 

ПРОЕКТОТ SEE IP ART TV ПРЕТСТАВЕН ВО ВИЕНА 

Ректорот на Универзитетот за аудиовизуелни уметности, Г-динот Јордан Плевнеш 

на Граѓанскиот форум на Самитот на Западен Балкан во Виена го презентираше 

проектот “Аудиовизуелните мостови на Југоисточна Европа” преку искуствата на Фестивалот на 

Југоисточна Европа во Париз (SEE a Paris) и Берлин(SЕE in Berlin). Покрај тоа беше презентиран и 

двегодишниот научно истражувачки проект SEE IP ART TV, во кој се вклучени поголем број на 

професори од Универзитетот за аудиовизуелни уметности и експерти од Европа и  Балканот, во 

организација на Институтот за сценски уметности и Институтотот за аудиовизуелни 

уметности на првата приватна високошколска инстируција од вакво тип во Југоисточна Европа. 

SEE IP ART TV е замислена како телевизија која би се емитувала на интернет и би ги поврзувала 

културните и образовните системи на Балканот и земјите на Југо-Источна Европа. Проектот 

предизвика жив интерес помеѓу учесниците на овој собир кој ја трасира иднината на европската 

интеграција на балканските земји, а Универзитетот за аудиовизуелни уметности беше посочен 

како  еден  од главните подвижници на европеизацијата на Балканот.  

 

2016 ГОДИНА 

Март, април 2016 

СИМПОЗИУМ НА ГЕРМАНСКАТА ДРАМА ВО МАКЕДОНИЈА 

Универзитетот за аудиовизуелни уметности – Европска Филмска Театарска и Танцова Академија 

Скопје – Париз – Есен – Ротердам, во знакот на одбележувањето на десетгодишнината од своето 

постоење, започна со реализација на мега-проектот „Европската драма и театар во Република 

Македонија“. 

Проектот ќе трае до 2030 година.  На овој научно-истражувачки проект работи меѓународна група 

универзитетски професори и истакнати театролози, новинари, критичари и историчари на 

театарот, и има за цел да даде конкретен придонес за натамошното зближување на нашата култура 

со европските духовни вредности. 



Во рамките на проектот „Европската драма и театар во Република Македонија“, сукцесивно, секоја 

година, ќе бидат претставувани, преку повеќе содржини и активности, по две европски земји, од 

кои една од регионот на Балканот и тоа секогаш во различни општини, на тој начин афирмирајќи 

ги и културните и духовните вредности, како и културното наследство на различни региони од 

Република Македонија. 

Имајќи ја во предвид богатата културна и пред се театарска традиција на Куманово, град со 

професионален театар и престижен театарски фестивал, на 31 март, и 1 и 2 април 2017, беше 

претставена првата земја од Европа – Сојузна Република Германија преку проектот Германската 

драма во Република Македонија. 

Церемонијата на свеченото отворање, во организација на Институтот за сценски уметности 

и Институтотот за аудиовизуелни уметности  беше на 31 март во Занатски дом – Куманово 

19:00 часот, Перформансот опфати  изложба на фотографии на најиграните германски автори 

во Македонија (Бихнер, Гете, Шилер, Ман, Ниче, Милер, Брехт), поздравни беседи  на д-р 

Кристине Д. Алтхаузер, Амбасадор на Сојузна Република Германија во Република Македонија, 

Зоран Дамјановски градоначaлник на Куманово, Јордан Плевнеш, ректор на Универзитетот за 

аудиовизуелни уметности, и специјалниот гостин, професорот Брајан Мајклс од 

Универзитетот Фолкванг од Есен, Германија. Беа презентирани две антологии на германската 

драма во Македонија, приредени специјално за симпозиумот,  а студентите на актерска игра од 

класата на професорот Мето Јовановски,  и студентите на спацијалистички студии изведоа 

перформанс инспириран од германски автори. 

Јули, 2016 

ЈОН КАРАМИТРУ – АКТЕР НА ЕВРОПА 2016 

Во амфитеатарот во Ресен, свечено беше отворено годинешниот 14-ти по ред Интернационален 

театраски фестивал „Актерот на Европа“, а добитник на наградата „Актерот на Европа 2016“ е 

светски познатиот  и признати актер и режисер од Романија – Јон Карамитру, Тој беше и 

министер за култура  на Романија оду 1996 до 2000 година. За својата работа во воспоставувањето 

на британско-романските културни врски, Карамитру беше именуван Офицер на Редот на 

Британската Империја. Во 1997 година, Министерството за култура на Франција му ја додели 

титулата на Chevalier des Arts et des Lettres. 

 



 Јон Карамитру беше прогласен и за почесен доктор на Универзитетот за аудиовизуелни 

уметности  од Скопје,. Свечената процесија на овој чин ја реализираше Институтотот за 

сценски уметности апострофирајќи ги неговите улоги во повеќе од 30 филмови. Исто така, Јон 

Карамитру, заедно со македонскиет актери Ѓорѓи Јолевски, Владимир Талевски и Дејан Лилиќ 

одржа театарска работилница со студенти од Универзитетот за аудиовизуелни уметности на 

тема „Јас, Хамлет“. 

  

Наградите „Клучевите на Преспа“, им беа доделени на истакнатите личности од научната и 

образовната сфера, академик Владо Матевски од Македонија и д-р Андраж Чарни од Словенија. 

Во рамките на програмата на фестивалот  беа прикажани шест претстави од Македонија, Црна 

Гора, Србија, Бугарија и Франција. 

 

Во текот на фестивалот, во орагнизација на Институтот за сценски уметности,  се одржи 

театарска работилница меѓу Универзитетот за аудиовизуелни уметности ЕФТА – Скопје и 

Театарот Атеље Панта од Нормандија, во кое учествуваа четири студенити од класата на 

Рубенс Муратовски при Универзитетот за аудиовизуелни уметности ЕФТА – Скопје, кои заедно 

со нивните колеги од Франција, во пероидот од 7 Јули до 10 јули, работеа на претставата на 

Аполинер, а специјален гостин на работилницата беше академик Влада Урошевиќ, при што  

беше промовира и неговата книга посветена на Аполинер. Како резултат на заедничката работа 

беше подготвена и премиерно изведена претставата „Градите на Тиресијас“ според Гијом 

Аполинер, Франција во режија на Франсоаз Лабрус со актерите: Патрис Буги, Натали 

Дезмортро, Жан-Ноел Лефевр, Ромен Моте, Катерин Пере, Румена Шопова, Моника 

Ставревска, Мишо Димитријевски, Антониј Ѓорѓиев Илиоски. Музика: Жермен Албер-Биро. 

 

Во орагнизација на Институтот за сценски уметности на Свечено отворање на фестивалот 

Актерот на Европа 2016“ со импресивен перформанс  беше одначено прогласувањето на Јон 

Карамитру за Актер на Европа и Доктор Honoris Causa на Универзитетот за аудиовизуелни 

уметности од Скопје. Во таа пригода беше прикажан специјално подготвениот филм за Јон 

Карамитру. 



Атрактивната уметничка изведба беше збогатена со беседа на Жорж Бани – професор на 

Сорбона и претседател на Интернационалната Асоцијација на театеарски критичари (AICT) и 

беседа на Јордан Плевнеш, основач на фестивалот   по што следуваше врачувањето на 

наградите „Клучевите на Преспа 2016“ на Д-р Андраж Чарни од Словенија и на академик Владо 

Матевски – Македонија. Перформансот беше крунисан со настапот на тројца елитни актери на 

трите јазици на езерото: Мето Јовановски, Македонија Димитри Оргоцка, Албанија и Криса 

Јоаниду, Грција. 

Ноември. 2016 

ПРЕМИЕРА НА „9“ ОД  ПРОФ. ГОЦЕ РИСТОВСКИ ВО НОВИ САД 

Во Културниот центар во Нови Сад пред преполната голема сала, премиерно  беше изведена 

драмата „9“ од македонскиот писател Гоце Ристовски, професор на Универзитетот за 

аудиовизуелни уметности од Скопје, а во режија на Богдан Јанковиќ.  

Во претставата улогите ги толкуваат Соња Лештар и Лазар Јованов, а драматург е Симон 

Грабовац. Сценограф и костимограф е Невена Вујасиновиќ, светло мајстор - Ладислав Селеши, 

секретар на проектот - Елза Вулетиќ, а организатор - Наташа Тополац. Преводот од македонски 

на српски јазик го направи поетесата Искра Пенева. 

Претставата предизвика големо внимание во новосадската и српска културна јавност и беа 

публикувани повеќе исклучително пофални кртички осврти за изведбата, со особена нагласка на 

драмскиот текст на Ристовски во повеќе медиуми.  

За време на престојот во Нови Сад проф. Ристовски ги посети Академијата за театар и филм, 

Српското народно позориште и Унагарскиот театар во Нови Сад и одржа работилница за 

актуелниот миг на театарските сцени во Република Македонија во амбиентот на 

Петроварадинската тврдина. 

2017 ГОДИНА 

Јули, 2017 

ЛЕГЕНДАТА НА ЕВРОПСКИОТ ТЕАТАР 

Марсел Бозоне, легендата на францускиот и европскиот театар, во амфитеатарот во Ресен беше 

прогласен за „Актер на Европа 2017“. 



Во присуство на амбасадорот на Франција и претседателот на Светската асоцијација на театарски 

критичари Жорж Бани,  беше прикажан документарен филм за лауреатот Бозоне, а во чест на 

јубилејот на фестивалот ректорот на Универзитетот за аудиовизуелни уметности Јордан Плевнеш 

и ректорот на Националниот универзитетот за филм и театар од Букурешт, Николае Мандеа 

потпишаа меморандум за заедничка соработка. 

По повод јубилејот беа доделени три Големи повелби, „Балканот – Срцето на Европа“ на личности 

коишто оствариле капитален придонес во основањето и развојот на фестивалот. Од Македонија со 

ова високо признание се здоби поранешниот министер за култура и долгогодишен селектор на 

фестивалот Благоја Стефановски, публицистот од Косово, Ќани Мехмеди и актерката од Грција 

Криса Јоаниду. 

Натпреварувачкиот дел беше отворен со претставата „Идиот“ според делото на Достоевски, во 

изведба на академскиот театар од Букурешт, а на фестивалот  беа презентирани ексклузивни 

театарски остварувања од Бугарија, Косово, Србија, Франција, Грција, Хрватска. 

 

МОСТ ЗА ДУХОВНО ЗБЛИЖУВАЊЕ НА ТРИТЕ ЕЗЕРСКИ ЈАЗИЦИ 

Со доделувањето на наградите, во прекрасниот амбиент во „Сарајот“ во Ресен заврши 

15. јубилејно издание на  театарскиот фестивал ,,Актерот на Европа 2017“, кој од своите почетоци 

е репрезент на високите татарски вредности на современиот европски театар  и мост за духовно 

зближување на трите езерски јазици во прекрасната Преспа – македонски, албански и грчки. 

Жирито во состав: Мето Јовановски, доц. Лиљана Котеска Плевнеш, доц. Гоце Ристовски и 

Мартин Кочовски ги додели традиционалните награди. 

Престижната наградата Актер на Европа оваа година ја понесе Снежина Петрова, актерка од 

Република Бугарија за нејзината изведба „Не јас“ работена по мотиви на текстовите на  Семјуел 

Бекет, додека Гран при  за најдобра претстава во целина ѝ припадна на претставата од ИТИ 

Центарот за театар од Приштина, за претставата „Анонимос Венис“ по текст на Џузепе Берто, во 

режија на Дрита Беѓоли. 

Наградата „Наум Манивилов Преспански“, што се доделува во чест на големиот македонски  поет, 

годинава ѝ припадна на претставата ,,Отворач за конзерви“ во режија на Стојан Матавуљ,  од 

Народен театар Штип. 



Наградата ,,Млада Европа“ ѝ се додели на претставата „Идиот“ од Букурешт, Романија, за 

колективната игра која плени со својот креативен дух на младите студенти. 

Традиционалната награда што го носи името на легендарниот театарски деец Жак Лакариер, кој 

се вгради себеси во темелите на нашиот фестивал, годинава ѝ припадна на француско-грчката 

копродукција „Екстремофил“ во режија на Елизабет Мари. Наградата „Јавност“  за креативна, 

жива, комуникативна, актерска игра и исклучителна интеракција со публиката, со спектакуларна 

трансформација и игра која плени и воодушевува,  се додели на монодрамата ,, Животот е лото“ во 

изведба на Моника Ромиќ.  Почесната награда „Актер на Европа 2017“ за авторскиот проект 

„Поет за поетите – Момчило Настасијевиќ“ му се додели на Иван Перковиќ. 

-Додека ја гледав како ја интерпретира својата улога мотивирана од Бекет, со безброј 

трансформации, во една единствена минута се потсетив на зборовите што ми ги кажа Марсел 

Божоне, овогодишниот лауреата на наградата Актер на Европа за животно дело, дека големите 

актери се вистински чудотворци на сцената. Актерската моќ на Снежина Петрова предизвикува 

највозвишени чувства во нас и нејзината маестрална игра се населува засекогаш. – истакна, , доц. 

Лилјана Котевска – Плевнеш образлагајќи ја одлуката на жирито. 

- Сакам да изразам голема благодарност до сите вас затоа што ми овозможивте одново да 

поверувам во мисијата на театарот во средбата на текстот, месечината, полето, архитектурата, 

актерите и гледачите – посочи актерката по повод добивањето на наградата. 

 

Ноември, 2017 

ПРОМОЦИЈА НА ЗБОРНИКОТ „БУГАРСКАТА ДРАМА И ТЕАТАР ВО РЕПУБЛИКА 

МАКЕДОНИЈА“ 

 

Во духот на договорот за соработка меѓу Република Бугарија и Република Македонија, кој од 

релевантни меѓународни фактори беше посочен како пример за надминување на меѓусебните 

недоразбирања и чин што отвора нови перспективи на Балканот, Бугарскиот културен центар во 

Скопје организира промоција на зборникот „Бугарската драма и театар во Република Македонија“. 

Свеченоста беше отворена со говор на директорката на Бугарскиот културен центар, Светлана 

Славова, и ректорот на Универзитетот за аудиовизуелни уметности ЕФТА -Скопје-Париз-Есен-

Ротердам, Јордан Плевнеш, во присуство на претставници на Амбасадата на Република Бугарија 



во Република Македонија и надлежните министерства за култура и образование и наука и 

еминентни културни и театарски дејци од Бугарија и Македонија. 

Зборникот ќе го претставија составувачот доц. Гоце Ристовски, декан на Факултетот за театарска 

уметност на ЕФТА, и театрологот Ристе Стефановски, професор хонорис кауса на ЕФТА. 

Ова значајно издание е избор на научни трудови поднесени на меѓународниот симпозиум 

„Бугарската драма и театар во Република Македонија“ одржан на 17 и 18 септември минатата 

година во манастирот „Свети Јоаким Осоговски“ кај Крива Паланка како прва активност во 

рамките на мега-проектот „Европската драма и театар во Република Македонија“ што го покрена 

Институтот за сценски уметности при Универзитетот за аудиовизуелни уметности ЕФТА -

Скопје-Париз-Есен-Ротердам на инцијатива на ректорот Јордан Плевнеш. На меѓународниот 

научен симпозиум учествувааа триесетина научни работници, професори, актери, режисери и 

драматурзи од двете соседни земји. Од Република Бугарија меѓу другите учествуваа 

најпреведуваниот драмски автор од Балканот – Христо Бојчев, актерката Снежина Петрова, 

раководител на Департманот за театар на Новиот бугарски универзитет, режисерот Иван Добчев, 

професор на НАТФИЗ „Крсто Сарафов“, Светлана Славова, директорка на Бугарскиот културен 

центар, Антонија Велева и др. Од македонска страна учествуваа театрологот Ристе 

Стефановски, актерката Милица Стојанова, проф. д-р Катерина Петровска-Кузманова, 

проф.д-р Иванка Апостолова, раководител на македонскиот ИТ центар, театрологот Тодор 

Кузманов, доц. Трајче Кацаров, проф. д-р Христо Петрески, актерите Васил Михаил и 

Страшко Милошевски и други. 

Универзитетот за аудиовизуелни уметности ЕФТА -Скопје-Париз-Есен-Ротердам меѓународниот 

научен симпозиум го реализираше со партнерот Нов бугарски универзитет од Софија и за време 

на одржувањето се разговараше за реципрочни активности во Република Бугарија, размена на 

наставници и студенти меѓу двата универзитети, учество во заеднички проекти и се иницираше 

изучување на бугарска драма и театар на универзитетот ЕФТА во Скопје, а на македонска драма и 

театар во Софија, што би се реализирало со помош на надлежните министерства и владите на 

двете земји, а што би било во рамките на неодамна потпишаниот договор за соработка. 

 

ДВОДНЕВЕН СИМПОЗИУМ ЗА СРПСКАТА ДРАМА И ТЕАТАР ВО МАКЕДОНИЈА 



Триесетина универзитетски професори, научни работници, театролози и театарски критичари од 

земјава и од странство учествуваа на симпозиумот на тема: „Српската драма и театар во Република 

Македонија од 1945 до денес". 

Симпозиумот е во рамки на истражувачкиот проект „Европската драма и театар во Македонија“ на 

Институтот за сценски уметности при Универзитетот за аудиовизуелни уметности-ЕФТА. 

Учесниците го сублимираат седумдецениското присуство на српскта драма и театар на 

професионалните театарски сцени и фестивали. 

Досега се одржани два симпозиума посветени на германската и бугарската драма и театар и се 

објавени зборници од поднесените реферати во издание на Институтот за сценски уметности. 

Наесен проектот ќе продолжи со симпозиум посветен на италијанската драма и театар, кој ќе биде 

организиран во соработка со Фондацијата „Чини“ од Венеција.  

 

2018 ГОДИНА 

Јули, 2018 

„АКТЕРОТ НА ЕВРОПА“ ТЕАТАРСКИ ФЕСТИВАЛСКИ ХИТ 

 

Меѓународниот театарски фестивал „Актерот на Европа“, што годинава се одржа по 16-ти пат во 

Ресен предизвика огромно внимание во културната и општествена јавност не само во регионот на 

Балканот туку и пошироко во Европа, наметнувајќи се како своевиден фестивалски хит. 

Реакациите во медиумите, со високи оценки за организацијата и понудената фестивалска 

програма, не стивнуваат во овие десетина денови од завршетокот на оваа по многу нешта 

единствена манифестација. 

Истакнатиот француски театарски деец Жорж Бани, претседател  на Светската асоцијација на 

театрски критичари, во списанието на Институтот за театар на Сорбона  напиша дека фестивалот е 

уникатен по својата идеја да ја валоризира индивидуалната театарска одисеја на своите 

протагонисти како градители на европската цивилизација. 

Сосема невообичаено реномираниот грчки портал „Авги“ во својот осврт со најпофални зборови 

го оценува фестивалот „Актерот на Европа“ посочувајќи го како редок светол пример на 

доближување меѓу балканските земји со првиот манифест на Фестивалот објавен од Жак Ла 



Кариер во париски „Фигаро“ и продолжен со познатата балканофилија на Јордан Плевнеш која 

ги трансформира  балканските безизлези во уметнички достоинства. 

Десетина најугледни албански медиуми меѓу кои Националната телевизија, потоа Топ 

каналот,  исто така објавија реакции за Фестивалот истакнувајќи ја неговата суштина – да се 

покаже обединувачката моќ на уметноста меѓу народите и традициите, како и повеќе интервјуа со 

Лаерти Васил, годинашен добитник на  наградата „Актерот на Европа“ од натпреварувачкиот дел 

за светската премиера на монодрамата „Агамемнон Инферно“,работена по мотиви на Исмаил 

Кадаре. 

Одгласи за фестивалот се објавени и во повеќе медиуми во Косово, Србија и Бугарија, а осбено 

впечатливо беше претставувањето на фестивалот во престижни медиуми во Босна и Херцеговина 

како што се ТВ Ал Џезеира, потоа неделникот за култура и политика „Став“ и други кои наградата 

за животно дело „Актерот на Европа’ на босанската актерка Селма Алиспахиќ ја вреднуваа како 

висок чин, на тоа дека во време во кое Балканот е споменуван во медиумите  на светот како поле 

на политички криминал и корупција уметноста го брани како поле на взаемно разбирање и 

соработка. 

 

Повеќе информации на следните линкови: 

https://youtu.be/9MhIM_zDZUs 

http://stav.ba/selma-alispahic-dobitnica-nagade-actor-of-europe-moj-glumacki-put-uvijek-je-bio-

usamljenicki-ali-svoj/ 

http://www.avgi.gr/article/10812/9040650/brabeio-choris-synora- 

https://youtu.be/ltGnu8m1Ycg 

https://youtu.be/9MhIM_zDZUs 

https://youtu.be/qf-c4n1vys8 

 

Јуни, 2018   

МЛАДА ЕВРОПА НА БАЛКАНОТ 

Музички, филмски и театарски остварувања од млади творци од сите земји кандидати за влез во 

ЕУ – Македонија, Србија, Албанија, Косово, Црна Гора и Босна и Херцеговина беа претставени 

денеска на културно-уметничкиот настан „Млада Европа на Балканот“. 

https://youtu.be/9MhIM_zDZUs
http://stav.ba/selma-alispahic-dobitnica-nagade-actor-of-europe-moj-glumacki-put-uvijek-je-bio-usamljenicki-ali-svoj/
http://stav.ba/selma-alispahic-dobitnica-nagade-actor-of-europe-moj-glumacki-put-uvijek-je-bio-usamljenicki-ali-svoj/
http://www.avgi.gr/article/10812/9040650/brabeio-choris-synora-
https://youtu.be/ltGnu8m1Ycg
https://youtu.be/ltGnu8m1Ycg
https://youtu.be/9MhIM_zDZUs
https://youtu.be/qf-c4n1vys8


Настанот го организираа Институтот за сценски уметности на Универзитетот за 

аудиовизуелни уметности-ЕФТА  се одржи во Македонски железници-Инфраструктура  кој ќе 

прерасне во Креативен центар за аудиовизуелни уметности. 

Повод за настанот е и објавувањето на специјалното издание на книгата „Европа наш заеднички 

дом“ од Жан Моне, еден од основачите на Европската Унија. 

 

Јуни, 2018   

ПРОМОВИРАНА КНИГАТА „ЕВРОПА- НАШИОТ ЗАЕДНИЧКИ ДОМ“ ОД ЖАН МОНЕ 

Испечатено е специјално издание насловено „Европа- нашиот заеднички дом“, од Жан Моне, по 

повод 25 години дипломатски односи меѓу Република Франција и Република Македонија. 

Оваа книга е времеплов, зборуваме за верба во историјата, непоходност од европска конструкција 

како услов за мир, благосостојба, но и за влијание врз нашиот континент, рече ректорот на 

Универзитетот за аудиовизуелни уметности - Европска филмска, театарска и танцова академија 

(ЕФТА), Јордан Плевнеш, на промоцијата на книгата. 

Францускиот амбасадор Кристијан Тимоние, кој е и автор на предговорот на изданието, рече 

дека мошне инспиративна е идејата да се земат текстови од Жан Моне, кој е еден од татковците на 

Европа. 

-Тоа е еден човек кој со голема трпеливост знаеше како да ги убеди луѓето и многу се ангажираше 

на патот на конструкцијата на Европа. Се што е собрано во оваа книга навистина може да послужи 

како едно големо искуство, бидејќи треба да се знае дека одењето нанапред во Европа треба да се 

прави со голема трпеливост и сите тие идеи кои се содржани во книгата всушност треба да се 

реализираат, посочи амбасадорот Тимоние. 

Книгата ќе биде достапна во сите книжарници низ земјата и ќе биде промовирана во повеќе 

македонски градови. 

 

Октомври, 2018 

МЕЃУНАРОДНА НАГРАДА ЗА ПРОФ. ТРЕНЧОВСКИ 



Филмот „Златна петорка“ во режија на Горан Тренчовски, професор на Универзитетот за 

аудиовизуелни уметности и Институтот за сценски уметности  ја доби наградата за најдобар 

странски филм на реномираниот филмски фестивал во Велс – Cardiff International Film Festival, во 

конкуренција од над 2000 апликанти. Со над 30 фестивали и 11 награди, овој филм е еден од 

најуспешните македонски филмови во последната деценија. 

Филмот веќе трета сезона патува по фестивали и досега е прикажан на сите континенти а го 

виделе над 80.000 гледачи. 

Во филмот улогите ги толкуваат актерите: Славко Штимац, Јана Стојановска, Љупка Џундева, 

Игор Ангелов, Петар Арсовски, Васил Михаил, Ненад Милосављевиќ, Билјана Таневски, 

Дине Дрваров, Стојан Велков, Александар Ристоски, Влатко Илиевски, Григор Јовановски, 

Игор Тодоров, Виктор Јакимовски и др. Продуцент е Дејан Милошевски („Револушн“ – Скопје). 

 

08.2018 

УШТЕ ЕДНО МЕЃУНАРОДНО ПРИЗНАНИЕ  ЗА ПРОФ. ПРОЈКОВСКИ 

По низа години, конечно „Сплитско лето“ доби полнокрвна амбиентална театарска претстава, 

Есхиловата „Орестија“, која премиерно во режија на Дејан Пројковски, професор на 

Универзитетот за аудиовизуелни уметности од Скопје,  беше изведена на како од бога дадената 

локација за такво дело, на падините на планината Мосор, покрај Ситно Горње близу Сплит, 

пишува хрватски „Вечерњи лист“. Претставата е избрана за најдобра на фестивалот. 

Новинарот на весникот прави своевидна репортажа за локацијата до која тешко се стигнува на 36 

степени „кога горат небото и асфалтот, додека дотерани дами и господа со шишиња вода и ладала 

се искачуваат по падините да ја видат тричасовната претстава на  проректорот за уметност на 

Универзитетот за аудиовизуелни уметности Пројковски“. 

– Нешто е по 20 часот. Претставата почнува, сонцето само што заоѓа. Пука погледот на 

морето, на градот, на островите. Од десната страна се гледаат карпите на Мосор. Полно е 

песок на сцената, изгорени стебла. Направиле и базен. Амбиентот преубав. Измислен. Со 

фудбалски речник кажано, едноставно неописливо. Тоа треба да се доживее – пишува 

„Вечерњи лист“. 

Трилогијата наречена по Орест, Клитеместрина и Агамемноновиот син, го следи последниот 

циклус во низата крвни одмазди во семејството Атрида. Трае три часа, со една пауза. 



– Гледачот го држи прикован. Прекрасен простор, соодветна сценографија стопена со природата 

(Валентин Светозарев,  магистер на Универзитетот за аудиовизуелни уметности до Скопје), 

одлична музика (Горан Трајкоски), погодена костимографија (Младен Радовниковиќ), 

извонредни актерски остварувања. Одличен проект, многу успешно и впечатливо – пишува 

весникот. 

Претставата на македонскиот режисер беше изведена во рамките на 64-то издание на „Сплитско 

лето“, каде што имаше четири изведби. Два и пол века старата трилогија (составена од три 

трагедии) на познатиот грчки драматург се занимава со семејното насилство, со семејните гревови 

и проклетства, каде што синот ја убива својата мајка за да го одмазди својот татко Пројковски, кој 

со Есхил се занимава вторпат во кариерата, во интервју за „Слободна Далмација“ посочи дека 

класичните текстови треба да се третираат/обработуваат со почит, а не да се допишуваат и да се 

преправаат, бидејќи се случува луѓето да купат билети за одреден наслов, а да видат нешто сосема 

друго. И иако трилогијата „Орестија“ во поголем дел е скратена, трае три часа, сепак Пројковски 

напоменува дека драматургот Јасен Боко крател многу внимателно, како уредник, стих овде, 

реченица онде, за да се зачуваат структурата и убавината на делото. 

Сценографот и верниот соработник на Пројковски, Валентин Светозарев, за претставата искористи 

стотина борови што изгореле во ланскиот голем пожар што ги зафати планината и околината на 

Сплит. Теренот, кој е направен за претставата, месното население потоа ќе го искористи за 

спортски активности. По „Сплитското лето“ дополнително ќе биде уреден, а за да биде во 

функција на претставата на просторот биле донесени 300 тона материјал. Просторот е идеален за 

претстава бидејќи оттаму се гледа цел Сплит. 

 

ДЕЛО СО ВИСОКА ЕСТЕТИКА 

Жирито на „Сплитско лето“ едногласно ја прогласи „Орестија“ за највисоко уметничко 

достигнување на 64-то издание на фестивалот. 

– Испитувајќи ја со Есхил човековата природа полна со немири, двоумења, мрачни нагони, но 

и желба за воспоставување хармонија, креаторите на претставата изнедрија во синергија 

дело на висока естетика и со квалитетни глумачки остварувања. Со „Орестија“ со тоа е 

создадена и нова летна сцена со величествен поглед на градот, морето и островите, а Сплит 

по долго време доби вистинска амбиентална претстава. Честитки! – напиша жирито. 

 



9, 2018 

ИТАЛИЈАНСКАТА ДРАМА И ТЕАТАР ВО МАКЕДОНИЈА 

По повод почетокот на академската 2018/2019 година, Институтот за сценски на 

Универзитетот за аудиовизуелни уметности ЕФТА организира симпозиум „Италијанската драма и 

театар во Македонија“во соработка со фондацијата „Чини“ од Венеција на кој учествуваа 

триесетина научни работници и професори од Македонија и Италија. Симпозиумот е дел од 

големиот проект на Институтот за сценски уметности на Универзитетот за аудиовизуелни 

уметности „Европската драма и театар во Македонија од 1945 до денес“. Пред настанот беше 

отворена изложба на фотографии „Европа овде – Европа таму“ која е резултат на петгодишната 

соработка на Универзитетот со високообразовни институции од Балканот, Франција и Германија.  

Во организација Институтот за сценски уметности на ЕФТА, во Кинотеката на Македонија 

настапи турскиот музичар Кудси Ергунер – амбасадор на мирот на УНЕСКО, кој четири децении 

живее во Париз. Со свечена беседа на ректорот Јордан Плевнеш, Ергунер  беше прогласен за 

почесен доктор . Беше доделена и наградата „Љубе Цветановски“ која Универзитетот ја доделува 

за најдобар креативен документарен филм. Добитник на наградата е младиот автор Илија 

Цветковски за филмот „Со љубов“ (Avec L’Amour)  

 

СОВРШЕНА ПРЕТСТАВА НА ПРОФ. ПРОЈКОВСКИ 

Театарската претстава „Ромео и Јулија“ во продукција на Националниот театар од Истанбул, а во 

режија на Дејан Пројковски, проректор на Универзитетот за аудиовизуелни уметности  од 

Скопје, е прогласена за најдобра претстава за минатата година во Турција. Наградата ја доделува 

најголемото и најпрестижно списание за театарска уметност „Тијатро“ во Турција. 

Списанието „Тијатро“ секоја година организира доделување театарски награди, а врачувањето 

било синоќа во „Гранд Пера“ во Истанбул, во присуство на голем број личности од јавниот живот 

на Турција. 

Турската театарска критика ја оцени со суперлативи претставата на Пројковски. 

- Претставата што произлегува од кинематографската перцепција на режисерот треба да 

се разгледа во две фази – првата е длабочината на сцените што нè водат во магијата на 

љубовта, а втората е извонредниот спој на музиката и играта во водата. Приказната што е 

ставена во еден чин, а трае повеќе од 2 часа, не остава простор за потреба од пауза бидејќи 



секако ќе ја гледате во еден здив - напиша во својата рецензија Јашам Каја, еден од 

најреномираните театарски критичари во Турција. 

„За да ја опишам оваа претстава, нема да згрешам доколку го искористам зборот совршена“, 

додава тој. 

Премиерата на претставата „Ромео и Јулија“ во режија на Дејан Пројковски се одржа на 17 

октомври 2017 година, а до крајот на годината веќе имаше 30 изведби. 

Освен Пројковски, во проектот беа вклучени и други уметници од Македонија. За костимите се 

погрижи Олга Панго, професор на Универзитетот за аудиовизуелни уметности од Скопје, за 

музиката - Горан Трајковски. Асистент на режија беше Атила Клинче, стручен соработник на 

Универзитетот за аудиовизуелни уметности од Скопје . Сите закажани  изведби на претставата се 

распродадени. 

 

2019 ГОДИНА 

Април, 2019 

„БРАЌА КАРАМАЗОВИ“ ВО СОФИЈА ВО РЕЖИЈА НА ПРОФ. ДЕЈАН ПРОЈКОВСКИ 

Народниот театар од Софија “Браќа Карамазови” на професорот на Уиверзитетот за 

аудиовизуелни уметности од Скопје, Пројковски ја најави како грандиозна и неверојатна 

претстава, истакнувајќи ги спектакуларната сценографија и раскошните костими, но и звездената 

актерска екипа во која учествуваат дел од најголемите актерски имиња на бугарскиот театар денес 

Пројковски го режира најголемиот проект за оваа сезона на сцената на водечкиот бугарски театар 

и еден од најважните европски театарски центри, а претставата е дел и од официјалната програма 

на „Пловдив – европска престолнина на културата за 2019 година“. 

„Разликата помеѓу совршената и останатите камбани во еден полутон кој што го слушаат 

само големите мајстори. Таква е разликатаи помеѓуАнгелот и ѓаволот.Токму со тој полутон 

се занимава нашата претстава. Важно е човекот даго изострува добриот слух“, изјави 

Пројковски, при најавата на премиерата во бугарските медиуми, истакнувајќи дека „за 

човекот не е важно само дека живее, туку и прашањето зошто живее. Всушност, оваа 

претстава е едно бурно и емотивно патување низ човековата душа и срце“, најави 

Пројковски. 



Пројковски, покрај режијата, ја потпишува и сценската адаптација на епохалниот роман на Фјодор 

Достоевски, а заедно со него, на претставата работеа уште двајца истакнати македонски автори – 

сценографот Валентин Светозарев и композиторот Горан Трајковски. Костимите се на 

легендарното име на бугарскиот театар, Елена Иванова. 

Премиерата за македонскиот режисер значи освојување на уште еден важен театарски 

центар,откако минатата година за свои претстави доби престижни награди во регионот – неговата 

„Ромео и Јулија“беше прогласена за најдобра претстава во Турција, а претставата „Орестија“беше 

прогласена за претстава на годината во Хрватска. 

Јули, 2019 

ГРАДИТЕЛИ НА ЕВРОПСКАТА ЦИВИЛИЗАЦИЈА 

Меѓународниот театарски фестивал „Актерот на Европа“, во Преспа, во Ресен, предизвика 

огромно внимание во културната и општествена јавност не само во регионот на Балканот туку и 

пошироко во Европа. Многубројните реакации во медиумите во Португалија, по повод 

доделувањето  на наградата „Актер на Европа 2019“ за животно дело на легендарната португалска 

актерка и режисер Марија до Сеу Гера, не стивнуваа со денови после завршетокот на оваа по 

многу нешта единствена манифестација. 

По честитката од страна на министерката за култура на Поругалија Граса Фонсека, во која се 

истакнува уметничката одисеја на Марија до Сеу Гера е симбол на модерните вредности на 

португалската театарска и филмска стварност, честитка упати и претседателот на Португалија 

Марсело Ребело де Суза, подвлекувајќи ја историската улога на Марија до Сеу Гера во 

афирмацијата на португалските сценски уметности во светот. 

Посебно внимание во во португалската јавност предизвика портретот во најстариот португалски 

весник за култура Жорнал де Летрас, потпишан од едно од најугледните имиња на 

интелектуалната плејада, Патриција Портела, со наслов „Марија до Сеу Гера – бесмртноста на 

нашата надеж“. 

Водечките дневни весници и електронски медиуми ја цитираат и беседата на писателот, дипломат 

и универзитетски професор, Јордан Плевнеш за време на церемонијата на прогласувањето во 

Сарајот во Ресен, низ уметничките трансферзали на поврзувањето на португаласките и 

македонските духовни врски низ вековите. 

Истакнатиот француски театарски деец Жорж Бани, претседател  на Светската асоцијација на 

театрски критичари, во списанието на Институтот за театар на Сорбона напиша дека фестивалот е 



уникатен по својата идеја да ја валоризира индивидуалната театарска одисеја на своите 

протагонисти како градители на европската цивилизација.    

https://sicnoticias.pt/cultura/2019-07-04-Maria-do-Ceu-Guerra-premiada-pelo-Festival-Internacional-de-

Teatro---Actor-of-Europe 

  

https://www.tsf.pt/portugal/cultura/interior/artista-e-humanista-maria-do-ceu-guerra-ganha-premio-de-

melhor-atriz-de-teatro-da-europa-11075924.html 

  

https://www.jn.pt/artes/interior/ministra-congratula-maria-do-ceu-guerra-pelo-premio-atriz-da-europa-

11077043.html 

  

https://tvi24.iol.pt/cinema/actor-of-europe/maria-do-ceu-guerra-considerada-melhor-atriz-da-europa-pelo-

festival-internacional-de-teatro 

 

НАГРАДИ ЗА НАЈДОБРИТЕ 

Жирито, Мето Јовановски (претседател), Лилјана Котевска-Плевнеш, Елена Трајковска и 

Брајан Мајклс, на свечената церемонија на затворањето ги додели наградите на 17-то издание на 

Интернационалниот театарски фестивал „Актерот на Европа“: 

Гран при, награда за најдобра претстава во целина ја додели на претставата „Шеги на љубовта“, 

работена по текстови на А.П.Чехов, во изведба на Сатиричниот театар „Алеко Константинов“ 

од Софија. 

Наградата „Актер на Европа 2019“ за најдобро актерско остварување ја доби Јулија Милачиќ, за 

улогата во „Смрт и девојка“, од Црногорскиот народен театар од Подгорица. 

Монодрамата „Симедеја или човечки глас“ од Косово ја доби наградта „Жак Лакариер“ за 

театарска инвентивност. 

Здравко Стојмиров од Македонија ја доби наградатата „Наум Манивилов - Преспански“, за 

неговото театарско толкување на „ЗОО Приказна“ од Едвард Олби. 

 За најдобар млад актер беше прогласена Сара Марковска, која ја доби наградата „Млада 

Европа“, за улогата во монодрамата „Пауна“. 

https://sicnoticias.pt/cultura/2019-07-04-Maria-do-Ceu-Guerra-premiada-pelo-Festival-Internacional-de-Teatro---Actor-of-Europe

https://www.tsf.pt/portugal/cultura/interior/artista-e-humanista-maria-do-ceu-guerra-ganha-premio-de-melhor-atriz-de-teatro-da-europa-11075924.html
https://www.tsf.pt/portugal/cultura/interior/artista-e-humanista-maria-do-ceu-guerra-ganha-premio-de-melhor-atriz-de-teatro-da-europa-11075924.html

https://tvi24.iol.pt/cinema/actor-of-europe/maria-do-ceu-guerra-considerada-melhor-atriz-da-europa-pelo-festival-internacional-de-teatro


Наградата од публиката ја понесе Драган Тешиќ, од Драфт театар Тузла, за претставата „Со кого, 

со што во ЕУ?“ 

Jury members, Meto Jovanovski (president), Liljana Kotevska-Plevnesh, Elena Trajkovska and Brian 

Michaels, presented the awards of the 17th edition of the International Theater Festival "Actor of Europe" 

at the closing ceremony: 

Grand Prix Award for best performance, was presented for the performance of "Jokes of Love", written 

by A.P. Chekhov, performed by the Satiric Theater "Aleko Konstantinov" from Sofia. 

The award "Actor of Europe 2019" for best acting performance was given to Julija Milacic, for the role in 

"Death and Girl" by the Montenegrin National Theater from Podgorica. 

The mono drama "The Simedea or the Human Voice" from Kosovo won the Jacques Lacarier Prize for 

theatrical innovation. 

Zdravko Stojmirov from Macedonia won the "Naum Manivilov-Prespanski" Prize for his theatrical 

interpretation of "ZOO Story" by Edward Albee. 

Sarah Markovska, who won the "Young Europe" prize for her role in the peacock monarchy, was named 

the best young actor. 

The Audience award taken by Dragan Tesic from the Tuzla Draft Theater for the play "With whom, with 

what in the EU?" 

 

 ПОВЕЛБА „БАЛКАНОТ – СРЦЕТО НА ЕВРОПА“ 

  

 Стојан Андов (Македонија), Ставрос Ѕимас (Грција) и Кујтим Чашку (Албанија) се прогласени 

за добитниците на Големата Повелба „Балканот – Срцето на Европа“ со хепениг во 

ораганизација на Институтот за сценски уметности Умиверзитетот за аудиовизуелни 

уметност од Скопје во Сарајот во Ресен. 

Во перформансот настапија Мартин Димитриевски, вокал и Александра Јанковска, пијано, 

Ева Здравковска, сопран и Дарко Мариновски, пијано.  

Наградата за најдобра претстава на Биеналето на црногорскиот театар и пропадна на претставата 

„Буре барут“ во режија на Дејан Пројковски. 



Во образложението за доделеното признание се вели дека наградата се доделува за ефектен спој на 

режисерски, драматуршки, актерски како и сите сценско-музички и визуелни елементи кои се 

неопходни за претставата да функционира како вистински сценски спектакл.  

2020 ГОДИНА 

Јануари, 2020 

ЗБОРНИК ЗА АЛБАНСКАТА ДРАМА 

По одржаниот научен симпозим кон крајот на минатата година на тема „Албанската драма и 

театар во Република Македонија“, во издание на Институтот за сценски уметности и 

списането СУМ објавен е зборник, избор од поднесените научни трудови што го подготви и уреди 

доц. Гоце Ристовски, декан на Факултетот за театарски уметности на Универзитетот за 

аудиовизуелни уметности од Скопје. 

Меѓу другите објавени се и трудови од реномираните македонски театролози Ристе 

Стефановски, Иван Ивановски (постхумно) Тодор Кузманов, Ацо Гогов и други. За периодот 

што следи најавени се повеќе промоции,  на зборникот, придружени со перформанс на студенти по 

актерска игра од неколку универзитети од Балканот.  

 


